
OHR pozdravlja namjeru donosSenja Zakona o pomilovanju u FBiH

OHR pozdravlja pocetak novog procesa kojim se nakon tri godine nastoji donijeti moderan Zakon o pomilovanju u
Federaciji Bosne i Hercegovine.

Sutra ¢e se prvi put sastati nova radna grupa Parlamenta FBiH koja ¢e poceti rad na izradi novog Zakona o
pomilovanju u FBiH.

IzvrSne ovlasti u pogledu davanja pomilovanja suspendovane su odlukom visokog predstavnika iz septembra 2005.
godine nakon kontroverzne odluke predsjednika Federacije BiH o pomilovanju bivseg stranackog kolege. To
pomilovanje je dato uprkos ¢vrstoj preporuci sudije i tadasnjeg ministra pravde FBiH protiv tog pomilovanja i
zasnivalo se na obrazlozenju koje nije bilo potkrijepljeno dokazima. Da nije bilo aktivne uloge medija, cijeli proces
ostao bi u potpunosti tajan - i ne bi ¢ak bio objavljen ni u Sluzbenom listu.

U odluci visokog predstavnika iz 2005. navodi se da se sva prava na pomilovanje suspenduju “dok ne stupi na
snagu Zakon o pomilovanju na svakom pojedinacnom nivou vlasti, kojim se duzno poStuje nadleznost Bosne i
Hercegovine u krivi¢nim stvarima i kojim se osigurava transparentnost, javnost i javna kontrola takvih vanrednih
akata milosti izvrSne vlasti.”

FBiH je bez Zakona o pomilovanju od 2005. godine bududi da je viSe puta dolazilo do pokuSaja da se prijedlozima
zakona Predsjednistvu FBiH da pravo da daje pomilovanja osobama koje su osudili pravosudni organi na drzavnom
nivou. Usporedbe radi, bududi da je u Republici Srpskoj usvojen zakon kojim se priznaje nadleznost drzave, u tom
entitetu spomenuta obustava ovlasti je ukinuta.

Kako bi se ispunili uvjeti za ukidanje sadasnje obustave ovlasti, Zakon o pomilovanju FBiH mora priznati nadleznost
BiH u krivi¢nim stvarima i osigurati transparentnost i javnost takvih vanrednih akata milosti izvrSne vlasti.

OHR se sutra sastaje sa predstavnicima Parlamenta FBiH, kojima ¢e pruziti pomo¢ u nadi da ¢e se konac¢no
omoguditi ukidanje obustave ovlasti davanja pomilovanja u FBiH.

